
Makrelur: Eingin semja í ljósmála

meiri svartkjaft at lata 
russum, tí heildarkvotan er 
økt, kunnu vit aftur í størri 
mun lata russum svartkjaft 
í býti við tosk – og minni av 
makreli enn í árinum sum 
fer. 

Kortini fáa russar í kom­
andi ári 13.000 tons av 
makreli í føroyskum sjógvi, 
samstundis sum føroysku 
toska-og hýsukvoturnar 
í russiska partinum av 
Barentshavinum eru øktar 
við tilsamans 27% í mun til 
avtaluna í ár.

Eftir teirri nøgd av 
makreli, sum Føroyar aftur í 
2012 fara at lata russum, tó at 
nøgdin er út við ein helming 
minni enn í ár, kundi líkt 

verið til, at Føroyar neyvan 
vænta semju um makrelin í 
hesum umfari heldur.

Vánalig útlit
Eftir gamla og søguliga býti­
num kundu Føroyar fiska 
eini 15.000 tons av makreli, 
og tá Føroyar longu nú hava 
latið russum 13.000 tons at 

fiska í 2012, er neyvan líkt 
til, at Føroyar fara at ganga 
við til nakra avtalu við hini 
strandalondini, ES, Noreg og 
Ísland, sum líkist tí, ið gamla 
býtið gav.

Og so er spurningurin, 
hvussu langt ES og Noreg 
vilja fara, men bláoygt man 
vera at ímynda sær, at før­

oyski prosentparturin, sum 
eftir gamla býtinum lá um 
5%, verður nógv meiri enn 
tvífaldaður – í fyrsta umfari, 
um so er, at Føroyar yvirhøv­
ur vilja undirskriva eina slíka 
avtalu.

Longu nú hava Føroyar latið Ruslandi 13.000 tons av makreli at fiska í komandi ári. Hetta er næstan 
líka nógv, sum øll hin føroyska makrelkvotan var eftir gamla býtislyklinum

eftir teirri nøgd av makreli, sum 
Føroyar aftur í 2012 fara at lata 
russum, kundi líkt verið til, at Føroyar 
neyvan vænta semju um makrelin í 
hesum umfari heldur

Fiskamarknaður Føroya 
hevur gjørt sínar meting­
ar um, hvussu henda vik­
an fer at roynast.

- Fleiri línuskip eru úti, 
men fleiri av teimum eru 
nýliga byrjaði. Tey koma tí 
neyvan inn aftur fyrr enn 
seint í hesi vikuni. Enn 
er tað bara tað eina línu­
skipið, sum hevur biðið 
um landing til í dag, men 
møguliga koma tvey onn­
ur línuskip eisini inn í dag. 

Lagt verður aftrat, at 
ein línubátur hevur verið 
eystanfyri, ein undir Ís­
landi, og ein hevur verið á 
rygginum og norðanfyri.

- So, tað verður ein 
blandingur av brosmu, 
longu, toski og nakað av 
blálongu. Annars eru hini 
línuskipini fyri tað mesta 
vestanfyri, har tey fáa 
mest tosk og  nakað av 
hýsu. 

Um útróður verður 
sagt, at streymurin verður 
hampiligur, og veðrið 

verður helst fyri tað mes­
ta hampiligt,.

- So, vónandi verður 
nakað av útróðri.

Lítil veiða 
Fiskamarknaður Føroya 
sigur, at seiansta fríggja­
dag lógu allir djúpvatns­
trolarnir, men teir fara 
vantandi út aftur, tá veðr­
ið batnar.  

- Allir partrolararnir, 
sum eru úti, fiska upsa, 
men fiskiskapurin er sera 
vánaligur. Teir koma inn, 
sum hendan vikan gong­
ur. 

Allir teir smáu trol­
bátarnir - uttan hin eini 
– liggja. 

- Hetta var støðan 
fríggjadagin. Teir fara út 
aftur, tá veðrið batnar. 
Helst fara teir út á Skeiva­
banka at fiska havtasku. 

- Trý garnaskip fiska 
havtasku og koma helst 
inn miðskeiðis í hesi viku­
ni, sigur Fiskamarknaður 
Føroya í sínum metingum 
fyri hesa vikuna.

Óstøðugt veður 
ávirkar fiskiveiði
- Allir partrolararnir, sum eru úti, 
fiska upsa, men fiskiskapurin 
er sera vánaligur. Teir koma 
inn, sum hendan vikan gongur, 
sigur Fiskamarknaður Føroya

Flyta aling 
út á fjørðin
- Tá nógvur heilivágur verður 
brúktur, viðførir tað, at laksa
lúsin gerst mótstøðufør móti 
heilivágnum. Longur úti er út
skiftingin av sjónum nógv 
størri - og tá trívast lýsnar ikki 
so væl, sigur Atli Gregersen

Í eina tíð hava nakrir ali­
ringar ligið ímillum Múlan 
og Tindhólm, uttarlaga á 
Sørvágsfirði. Nú teir eru 
royndir í eina tíð, hevur 
alifyritøkan Hiddenfjord 
í Sørvági tikið avgerð um 
at flyta alla alingina á Sør­
vágsfirði út um Múlan.

Atli Gregersen, stjóri 
á Hiddenfjord, sigur við 
heimasíðuna hjá Jóanisi 
Nielsen, at hetta verður 

gjørt fyri at sleppa av við 
lúsatrupulleikarnar.

- Ikki tí. Trupulleikar­
nir longur inni á Sørvágs­
firði eru ikki so stórir, 
men tá nógvur heilivágur 
verður brúktur, við­
førir tað, at lúsin gerst 
mótstøðufør móti heili­
vágnum. Longur úti er út­
skiftingin av sjónum nógv 
størri - og tá trívast lýsnar 
ikki so væl, sigur hann.

